
Innovatsion texnologiyalarning ta‗lim-tarbiya jarayoniga 

tadbiqi ularning mazmun-mohiyatini boyitish, takomillash-
tirish va bilimlarni o‘zlashtirishni jadallashtirish, hamkorlik 
faoliyatlarini umumlashtirish, ta‗lim-tarbiya jarayoniga 
kompleks loyihalashtirish muammolarini yechishga qaratilgan. 
Ta‗lim-tarbiya jarayonini innovatsiyalashtirishga intilgan 
o‘qituvchi doimo izlanishlar olib borib, yangi 
muvaffaqiyatlarga erishish sari intiladi. Demak, innovatsion 
yondashish orqali o‘qituvchi va o‘quvchilar o‘z-o‘zini tahlil, 
taftish qilib boradilar. Shuningdek, nimaga erishdim? va nim-
aga erisha olmadim? degan savolga javob izlaydilar. Undan 
tashqari, o‘qituvchi va o‘quvchilarning faol yoki turg`un hara-
kat motivlari yuzaga chiqadi. Subyekt - subyekt munosabati 
asosida o‘zaro hamkorlik o‘rnatiladi, har ikkala tomon bajar-
gan ishi, erishilgan natijalardan qoniqish hosil qiladi.  Qoni-
qish esa har ikkala tomonni o‘z faoliyatlarida kuch, bilim, ma-
laka va ko‘nikmalariga ishonch ruhini tarbiyalaydi.  [1]. 

 “Innovatsion ta‘lim texnologiyalari‖ va ―ta‘lim inno-
vatsiyalari‖ tushunchalarining mazmuni. Lug‗aviy jihatdan 
―innovatsiya‖ tushunchasi ingliz tilidan tarjima qilinganda 
(―innovation‖) ―yangilik kiritish‖ degan ma‘noni anglatadi. 
―Innovatsiya‖ tushunchasi mazmunan aniq holatni ifodalaydi. 
―O‗zbekiston Milliy ensiklopediyasi‖da ko‗rsatilishicha, in-
novatsiya quyidagicha mazmun va tushunchalarga ega: ―In-
novatsiya (ingl. ―innovationas‖ – kiritilgan yangilik, ixtiro) – 
1) texnika va texnologiya avlodlarini almashtirishni 
ta‘minlash uchun iqtisodiyotga sarflangan mablag‗lar; 2) 
ilmiy-texnika yutuqlari va ilg‗or tajribalarga asoslangan 
texnika, texnologiya, boshqarish va mehnatni tashkil etish 
kabi sohalardagi yangiliklar, shuningdek, ularning turli so-
halar va faoliyat doiralarida qo‗llanishi‖ [3]. 

Innovatsion ta‘lim (ingl. ―innovation‖ – yangilik kiritish, 
ixtiro) – ta‘lim oluvchida yangi g‗oya, me‘yor, qoidalarni 
yaratish, o‗zga shaxslar tomonidan yaratilgan ilg‗or g‗oyalar, 
me‘yor, qoidalarni tabiiy qabul qilishga oid sifatlar, mala-
kalarni shakllantirish imkoniyatini yaratadigan ta‘lim. 

Innovatsion ta‘lim jarayonida qo‗llaniladigan texnologiya-
lar innovatsion ta‘lim texnologiyalari yoki ta‘lim innovatsiya-
lari deb nomlanadi. 

Ta‘lim innovatsiyalari – ta‘lim sohasi yoki o‗quv jarayon-
ida mavjud muammoni yangicha yondoshuv asosida echish 
maqsadida qo‗llanilib, avvalgidan ancha samarali natijani 
kafolatlay oladigan shakl, metod va texnologiyalar. 

Pedagogning innovatsion faoliyati. Zamonaviy ta‘limga 
xos muhim jihatlardan biri - pedagog faoliyatining inno-
vatsion xarakter kasb etishiga erishish sanaladi. Rivojlangan 
xorijiy mamlakatlarda pedagog faoliyatining innovatsion xa-
rakter kasb etishiga erishish masalasi o‗tgan asrning 60-
yillaridan boshlab jiddiy o‗rganila boshlagan. Xususan, 
X.Barnet, J.Basset, D.Gamilton, N.Gross, R.Karlson, M. 
Maylz, A.Xeyvlok, D.Chen, R.Edem, F.N. Gonobolin, S.M. 
Godnin, V.I.Zagvyazinskiy, V.A.Kan Kalik, N.V.Kuzmina 
hamda V.A.Slastenin kabi tadqiqotchilar tomonidan olib 
borilgan ishlarda innovatsion faoliyat, pedagogik faoliyatga 
innovatsion yondashish, innovatsion g‗oyalarni asoslash va 
ularni amaliyotga samarali tadbiq etish, xorijiy mamlakatlar 
hamda respublikada yaratilgan pedagogik innovatsiyalardan 
xabardor bo‘lish orqali pedagog faoliyatida ulardan faol foy-
dalanish borasidagi amaliy harakatlar mazmunini yoritilgan. 

Oliy ta‘lim muassasalarida innovatsion jarayonlarni tash-
kil etishda o‗ziga  xos yondoshuvlar kuzatiladi. Ular: 

1. Gnostik-dinamik yondoshuv unga ko‗ra pedagoglar 
pedagogik innovatsiyalar, ularning turlari, yaratilishi, 
amaliyotga tadbiq etilishi, xorij mamlakatlarida yaratilgan 
ilg‗or pedagogik (ta‘limiy) innovatsiyalar va ularni o‗rganish, 
mahalliy shart-sharoitlarni inobatga olgan holda amaliyotda 
ulardan foydalanishga doir bilim, ko‗nikma, malakalarni 
izchil o‗zlashtiradilar, o‗z faoliyatlarida pedagogik 
innovatsiyalarni faol qo‗llash borasidagi tajribalarni 
o‗zlashtiradilar. 

2. Individual faoliyatli yondoshuv bunda pedagoglar 
o‗zlarining indiviual imkoniyatlari, qobiliyatlari, tajribalariga 
tayangan holda amaliyot faoliyatda pedagogik 
innovatsiyalarni qo‗llashda muayyan izchillikka erishadilar. 
3. Ko„p sub‟ektli (dialogik) yondoshuv mazkur yondoshuv 
pedagogik jarayonda innovatsiyalarni hamkasblarning o‗zaro, 
xususan, ko‗p yillik ish tajribasi, kasbiy mahorat va tajribaga 
ega pedagoglarning faoliyatlari bilan tanishish, ularning 
ta‘lim innovatsiyalarini samarali, maqsadli va uzluksiz 
qo‗llashga doir tavsiya hamda ko‗rsatmalaridan 
foydalanishlarini ifodalaydi. 

4. Insonparvarlik yondoshuvi ushbu yondoshuv 
pedagogik jarayonda innovatsiyalarni qo‗llashda ta‘lim 
oluvchilarning imkoniyatlari, xohish-istaklari, qiziqishlari, 
bilim, ko‗nikma va malakalari darajasini inobatga olish 
maqsadga muvofiqligini yoritishga xizmat qiladi.  

5. Individual-ijodiy yondoshuv unga ko‗ra har bir 
pedagog faoliyatini o‗rganilayotgan mavzu, o‗quv materiali-
ning mohiyati, shuningdek, o‗z imkoniyatlari, salohiyati, 
mahorati, ish tajribasidan kelib chiqqan holda ta‘lim va 
tarbiya jarayonlarini ijodiy ishlanmalar asosida tashkil etadi. 

Innovatsion faoliyat – yangi ijtimoiy talablarning 
an‘anaviy me‘yorlarga mos kelmasligi yoki yangi 
shakllanayotgan g‗oyalarning mavjud g‗oyalarni inkor etishi 
natijasida vujudga keladigan majmuali muammolarni 
echishga qaratilgan faoliyat 

Pedagogning innovatsion faoliyati quyidagilar bilan bel-
gilanadi: 

- yangilikni qo‗llashga tayyorgarligi; 
- pedagogik yangiliklarni qabul qilishi; 
- novatorlik darajasi; 
- kommunikativ qobiliyatning rivojlanganligi; 
- ijodkorligi [2]. 

Innovatsion ta‗lim o‘ziga xos ijobiy xususiyatlarga ega. 
Ular quyidagilardan iborat:  

- kadrlar tayyorlash tizimiga ilm – fanning uzviy rav-
ishda kirib borishini ta‗minlaydi. Bunda ilg`or pedagogik 
texnologiyalarni yaratish va o‘zlashtirish yuzasidan maqsadli 
innovatsion loyihalarni shakllantirish va amalga oshirish yoli 
bilan ilm – fanning ta‗lim amaliyoti bilan integratsiyani 
ta‗minlash chora – tadbirlari ishlab chiqiladi;  

- ilg`or pedagogik texnologiyalar va yangi axborot 
texnologiyalarini joriy etish uchun o‘rta umumta‗lim, o‘rta 
maxsus, kasb – hunar ta‗limi va oliy o‘quv yurtlarida eksper-
imental maydonchalar tashkil etish orqali ilmiy – tadqiqot 
natijalarini o‘quv – tarbiya jarayoniga o‘z vaqtida joriy etish 
mexanizmlarini ro‘yobga chiqarishga erishiladi;  

- ta‗lim jarayonining istiqbolini oldindan ko‘ra bilish, 
ya‗ni ta‗lim beruvchining avvalgi va hozirgi tajribasi asosida 
o‘qitish emas, balki ta‗lim oluvchini uzoq kelajakni 
moljallashga (istiqbolli reja tuzishga) o‘rgatishdan iborat 
bo‘lib, unda ta‗lim oluvchi ijtimoiy hayot va kasbiy faoliyatda 
tashxislash, bashoratlash, modellashtirish va loyihalashtirishni 
amalga oshira olishi zarur;  

- ta‗lim oluvchining hamkorlikda ta‗lim olish va 
qarorlarni qabul qilish (lokal va xususiydan tortib dunyoni, 
madaniyat, sivilizatsiya rivojlanishini hisobga olishdan global 
muammolarni hal etish)da faol ishtirok etishni ta‗minlash [4].  

Ekologik tarbiyaviy ishlar loyihasi bu o‘quvchilarning 
ijodiy, ma‗lum darajada mustaqil faoliyati bo‘lib, bunda tala-
balarning o‘zlari bevosita ishtirok etishadi, ya‗ni loyihani ijro 
etish uchun zaruriy material-ma‗lumotlar to‘plashadi, tadqiqot-
tadbirlar o‘tkazish bo‘yicha farazlarni ilgari surishadi, tad-
birlarni amalda tashkil etish – o‘tkazishda faoliyat 
ko‘rsatishadi, tadbirlarning ijtimoiy ahamiyatini bilishadi. 
Darsdan tashqari ekologik savodhonlik ishlari esa quyidagilar-
ga imkon beradi: mashg‘ulot va muloqotda hamkor bo‘lishni, 
bir-birini bilishni, o‘zaro yaxshi munosabatlar shakllanishini, 
shaxs qirralarini anglashni, yaxshi daqiqalarni birgalikda 
boshdan kechirish, insonlarning yaqinlashuvi, hamkorlikdagi 
hissiy kechinmalar, do‘stlashish, ekologik bilimlarning 

kerakligini his etish, ehtiyoj-talabni tasavvur qilish va shu kabi 
qator fazilatlarni qaror toptiradi. Demak, bularning barchasi 
maktab, oliy va o‘rta maxsus ta‗lim muassasalarida amalga 

oshiriladigan ekologik tarbiya mazmuni bilan uzviy bog‘liq 
bolib, ular ma‗lum ta‗lim tarbiyaviy maqsadga erishish uchun 
xizmat qiladi [5]. 

Ekologik xarakterga ega bo‟lgan kunlarni nishonlash 
№ Ekologik xarakterga ega bolgan kun-

larni 
№ Ekologik xarakterga ega bolgan kunlarni 

1 11-yanvar – Qo‘riqxona va milliy 
bog‗lar kuni. 

18 5-maydan 15-iyungacha Kichik daryolar va suv havzalarini himoya 
qilish boyicha harakat kunlari  

2 2-fevral-Butunjahon suv va botqoqlik 
joylari kuni  

19 22-may Xalqaro biologik xilma-xillik kuni  

3 19-fevral-Dengiz sutemizuvchilarini 
himoya qilish kuni  

20 5-iyun-Butunjahon atrof-muhit kuni  
 

4 14-mart-Tog‗onlarga qarshi Xalqaro 
harakatlar kuni  

21 17-iyun-Butunjahon cho‘llanish va qurg‗oqchilikka qarshi kurash 
kuni 

5 21-mart-Navro‘z bayrami  22 11-iyul-Xalqaro aholi kuni   
6 22-mart-Butunjahon suv (suv resursini 

muhofaza qilish) kuni 
23 2-avgust-O‘zbekiston ekologik harakati tashkil topgan kun  

7 1-aprel-Xalqaro qushlar kuni  
 

24 11-sentabr-Butunjahon yovvoyi tabiat jamg‗armasi tashkil etilgan 
kun 

8 7-aprel-Butunjahon salomatlik kuni  25 1-sentabr-Xalqaro ozon qatlamini muhofaza qilish kuni 
9 15-aprel-Ekologik bilimlar kuni  26 22-sentabr-Butunjahon avtomobilsiz harakatlanish kuni 

10 18-22-aprel-Bog‗lar marshi kunlari  27 25-sentabr-Butunjahon dengiz kuni 
11 22-aprel-Xalqaro yer kuni  28 27-sentabr-Xalqaro turizm kuni 
12 24-aprel-Butunjahon laboratoriyadagi 

hayvonlarni himoya qilish kuni  
29 4-oktabr-Butunjahon hayvonlarni himoya qilish kuni 

13 1-10-may Qushlarni kuzatish bo‘yicha 
bahoriy o‘n kunlik  
 

30 6-oktabr- xalqaro yashash muhitlarni muhofaza qilish kuni Oyning 
ikkinchi chorshanbasi  - Butunjahon tabiatni muhofaza qilish ja-
miyati kuni  

15 3-may-Quyosh kuni  31 11- Xalqaro tog‗lar kuni 
16 12-may-Ekologik ta‗lim kuni    
17 15-may-Xalqaro iqlim kuni    

Barcha ta‗lim va tarbiya bosqichlarida atrof-muhit 
muhofazasi va ekologiyaga bag‗ishlangan kunlarni oila, 
do‘stlar, guruhdoshlar va mahalla davrasida nishonlash ham 
ekologik ma‗naviyatli shaxsni tarbiyalashda muhim qadam 
bo‘lib hisoblanadi.  

Biologiya ta‘limida o‘quvchilar ekologik tarbiya berishni 
tizimli va uzviy, uzluksizligini ta‗minlashda quyidagi ketmak-
ketlikdagi tabirlar muhim sanaladi. Bo‘lg‘usi biolog-pedagog-
larning ekologik tarbiya olishida mavzuga oid kitob o‘qish -
radio eshittirishlarni tinglash; -telekorsatuvlar; -internet aloqa 
vositalaridan foydalanish; -kinofilmlar tomosha qilish; -teatr 
tomoshalari; -fenologik kuzatuvlar; -sayoxatlar; -muzeylar: -
tabiat bag‘riga sayohat uyushtirish; - loyihalarda ishtirok 
qilish; - seminar trening va master klasslarda ishtirok qilish; 

- Ekologik madaniyatga oid tadbirlar uyushtirish ham 
katta ahamiyat  kasb etadi. Aynan ro‘yxatda ko‘rsatilgan 
har bir  jarayon ekologik tarbiyani shakllantirishga 
qo‘llaniladigan asosiy vosita hisoblanadi.  

O‘quvchilar bilan ommaviy ravishda olib boriladigan 
mashg‗ulotlarga turli mavzulardagi kechalar, bayramlar, 
ma`ruzalar, O‘tkir zehnlilar mushoirasi,  viktorina va 
mushoiralar o‘tkazish, O‘zbekiston Qahramonlari va olimlari 
bilan uchrashuvlar tashkil etish misol boladi. Shuningdek, 
―O‘zbekiston ekolog olimlarining fan taraqqiyotiga qo‘shgan 
hissalari‖, ―O‘zbekistonda qo‘riqxonalar va ularni tabiatni 
muhofaza qilishdagi ahamiyati‖, ―Allomalar nazmida 
ekologiya‖, ―Orol dardi - olam dardi‖ mavzulari bo‘yicha 
ommaviy kechalar o‘tkazish o‘quvchilar faolligini oshiradi.  

Ekologik ta‗lim-tarbiyani amalga oshirish masalasi har bir 
davrning muhim vazifasi hisoblangan. Bugungi kunga kelib 
esa, bu masalaning dolzarbligi yanada oshdi. Maqsadimiz, 

insonlarning tabiatga nisbatan o‘ta mas‗uliyat bilan qarashini 
rivojlantirishdan iborat [6]. Shunday ekan, avvalo oliy 
ta‘limda, oliy ta‘lim orqali oilada, mahallada, bog‘chada, 
umumiy o‘rta ta‗lim maktablarida, shuningdek ta‗limning key-
ingi bosqichlarida ekologik madaniyat kuchaytirib boriladi, 
ta‗lim-tarbiyani kuchaytirish esa davr talabidir. Shunday qilib, 
zamonaviy ta‘limda innovatsiya, yanada aniqrog‗i, pedagogik 
hamda ta‘lim innovatsiyalaridan foydalanish muhim ahamiyat 
kasb etmoqda. Binobarin, globallashuv hamda jamiyatning 
axborotlashuvi ta‘lim jarayonini noan‘anaviy shakllarda 
samarali metod va vositalar orqali qo‗llashni taqozo etish bilan 
birga, o‗quv materiallarini shakllantirish va ulardan amalda 
foydalanishga nisbatan ham innovatsion yondoshishni taqozo 
etmoqda. 

Talabalar ekologik madaniyatni shakllantirishda 
innovatsion metodlar  vazifalari asosida talabaning ekologik 
ongi, ekologik tafakkuri, faolligi, maqsad va ish rejalari 
takomillashtiriladi. Talabalarda tabiatga shaxsiy munosabat 
bildirish, tabiat muhofazasi yo‗lida shaxsiy namuna va 
tashabbus ko‗rsatish, mustaqil ekologik faoliyatni tashkil etish 
qobiliyatlari rivojlantiriladi. 

Demak, Oliy ta‘lim biologiya fanlarini o‗rganishning 
asosiy maqsadi -  talabalarga biologik va ekologik bilimlar 
haqida, tabiiy ekotizimlarning asosiy tarkibiy qismlari va ular 
o‗rtasidagi o‗zaro aloqadorlik haqida mahalliy, mintaqaviy va 
global miqyoslarda bilimlar berish, ularda tabiatga mas‘uliyatli 
munosabatda bo‗lish hissini tarbiyalash,  nazariy bilimlardan 
oqilona foydalanish va ularni baholashda biologiya (botanika, 
zoologiya va ekologiya) fanlarining tutgan o‗rnini 
ko‗rsatishdan iboratdir. Talabalar biologiya kurslarini 
o‗rganishda muayyan bilimlar majmuini o‗zlashtiradilar.  

Adabiyotlar 
1. Эгамбердиева Н.М. Атроф-муҳит таъсирида талабаларни ахлоқий тарбиялашнинг илмий-педагогик асослари (Педагогика 

коллежи мисолида): Пед.фан.номз. ... дисс. – Тошкент: 2004. – 161 б. 
2. Муслимов Н.А., Усмонбоева М.Ҳ., Сайфуров Д.М., Тўраев А.Б. Инновацион таълим технологиялари – Тошкент: 2015. – 208 бет. 
3. Ўзбекистон миллий энциклопеияси. Зебунисо-Конигил / 4-том. Бош таҳрир ҳайъати аъзолари: М.Аминов ва б. – Т.: ―Ўзбекистан 

миллий энциклопедияси‖ Давлат илмий нашриѐти, 2002. – 169-бет. 
4. Xodjiev B. Y. Majidov I.U.Bekmuradov A.Sh. - O‘quv jarayoni va o‘quv uslubiy faoliyatni modernizatsiyalash hamda innovatsion ta`lim 

texnologiyalarni joriy etish Toshkent, - Fan, 2009 yil, 118 bet. 
5. Лебедев С.В ‖Экологик тарбиялашнинг табиийлик принциплари (Тарихий –педагогик аспект қирраллари)‖ 13.00.01- умумий 

педагогика, педагогика тарихи ва тарбия ихтисослиги бўйича Пед. фан. док... дисс. –М.: 2000 
6. Nigmatov A. -Tabiat. Jamiyat. Ma‗naviyat (Islom Karimov asrlarida ekologiyam masalalarining yoritilishi) Toshkent, O‘zbekiston 2009. 
REZYUME. Maqolada innovatsion jarayonlarni tashkil etish, “Innovatsion ta‘lim texnologiyalari‖ va ―ta‘lim innovatsiyalari‖ 

tushunchalarining mazmuni va mohiyati, ekologik xarakterga ega bo‘lgan kunlarni nishonlash masalalari yoritilgan. 
РЕЗЮМЕ. В статье описывается организация инновационных процессов, содержание и сущность понятий «Инновационные 

образовательные технологии» и «образовательные инновации», проведение экологических дней. 
SUMMARY. The article describes the organization of innovative processes, the content and essence of the concepts of "Innovative 

educational technologies" and "educational innovations",  holding environmental days. 


